
Ղեկավարվելով <<Պետական ոչ առևտրային կազմակերպությունների մասին>> Հայաստանի Հանրապետության օրենքի 4-րդ հոդվածի և <<Բաժնետիրական ընկերությունների մասին>> Հայաստանի Հանրապետության օրենքի 35-րդ և 67-րդ հոդվածների դրույթներով` Հայաստանի Հանրապետության կառավարությունը  որոշում  է.

1. <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> պետական ոչ առևտրային կազմակերպությանը ամրացված  3586.453 հազ. դրամ հաշվեկշռային արժեքով <<ՇԵՎՌՈԼԵՏ ՆԻՎԱ 21230>> մակնիշի ավտոմեքենան (նույնացման համարը` X9L21230A0301441, շարժիչի համարը` 0313988, պետհամարանիշը`323LL60) հետ վերցնել և որպես պետական բաժնեմաս ներդնել <<Հայավտոկայարան>> փակ բաժնետիրական ընկերության կանոնադրական կապիտալում` բաժնետոմսերի արժեքի մեծացման միջոցով ավելացնելով ընկերության կանոնադրական կապիտալը:

2. <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> պետական ոչ առևտրային կազմակերպությանը ամրացված 3586.476 հազ. դրամ հաշվեկշռային արժեքով <<ՇԵՎՌՈԼԵՏ ՆԻՎԱ 21230>> մակնիշի ավտոմեքենան (նույնացման համարը` X9L212300A0314150, շարժիչի համարը` 0326843, պետհամարանիշը` 343LL60) հետ վերցնել և որպես պետական բաժնեմաս ներդնել <<Հատուկ կապ>> փակ բաժնետիրական ընկերության կանոնադրական կապիտալում` բաժնետոմսերի արժեքի մեծացման միջոցով ավելացնելով ընկերության կանոնադրական կապիտալը:

3. Հայաստանի Հանրապետության տրանսպորտի և կապի նախարարին` սույն որոշումն ուժի մեջ մտնելուց հետո Հայաստանի  Հանրապետության օրենսդրությամբ սահմանված կարգով ապահովել`

1) մեկամսյա ժամկետում` սույն որոշման 1-ին և 2-րդ կետերում  նշված գործընթացներից բխող ՀՀ օրենսդրությամբ սահմանված աշխատանքների կատարումը:

2) երկամսյա ժամկետում` <<Հայավտոկայարան>> և <<Հատուկ կապ>> փակ բաժնետիրական ընկերությունների կանոնադրությունների փոփոխությունների կատարումը և պետական գրանցումը` ընկերությունների միջոցների հաշվին:

Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության <<Ավտոմեքենաներ հանձնելու մասին>>   որոշման նախագծի 
Հայաստանի Հանրապետության կառավարության <<Ավտոմեքենաներ հանձնելու մասին>>  որոշման նախագծի ընդունման նպատակն է <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> պետական ոչ առևտրային կազմակերպությանը ամրացված թվով 2 <<ՇԵՎՌՈԼԵՏ ՆԻՎԱ 21230>> մակնիշի ավտոմեքենանները վերցնել և հանձնել ՀՀ տրանսպորտի և կապի նախարարության համակարգի <<Հայավտոկայարան>> և <<Հատուկ կապ>> փակ բաժնետիրական ընկերություններին:
<<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> պետական ոչ առևտրային կազմակերպությանը  կողմից ծրագրի իրականացման համար ձեռք են բերվել վերը նշված ավտոմեքենաները, սակայն ՀՀ տրանսպորտի և կապի նախարարության և <<Կորսան Կորվիամ Կոնստրուքսյոն>>  ընկերության միջև 27.04.2012թ. թիվ T1-T2-CW-01 պայմանագրի համաձայն ձեռք են բերվել նոր ավտոմեքենաներ <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> ՊՈԱԿ-ի համար: Վերը նշված 2 <<ՇԵՎՌՈԼԵՏ ՆԻՎԱ 21230>> մակնիշի ավտոմեքենանները կազմակերպության կողմից չեն օգտագործվում, ուստի անհրաժեշտություն է առաջացել այն ետ վերցնելու և հանձնելու ՀՀ տրանսպորտի և կապի նախարարությանը:
Հաշվի առնելով այն հանգամանքը, ՀՀ տրանսպորտի և կապի նախարարության ծառայողական մեքենաների առավելագույն քանակը սահմանված է համաձայն ՀՀ կառավարության 24.07.2008թ. թիվ 830-Ն որոշման, իսկ համակարգի <<Հայավտոկայարան>> և <<Հատուկ կապ>> փակ բաժնետիրական ընկերություններին իրենց գործառույթները իրականացնելու համար անհրաժեշտ են մեքենաներ, ուստի նախագծով առաջարկվում է վերը նշված ավտոմեքենաները  <<Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> ՊՈԱԿ-ից հետ վերցնել և հանձնել <<Հայավտոկայարան>> և <<Հատուկ կապ>> փակ բաժնետիրական ընկերությունների տնօրինմանը:

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության <<Ավտոմեքենաներ հանձնելու մասին>>  որոշման նախագիծը 
Հայաստանի Հանրապետության կառավարության <<Ավտոմեքենաներ հանձնելու մասին>>   որոշման նախագիծը մշակվել է <<Իրավական ակտերի մասին>> Հայաստանի Հանրապետության օրենքի հիման վրա:

Տ Ե Ղ Ե Կ Ա Ն Ք
Հայաստանի Հանրապետության կառավարության <<Ավտոմեքենաներ հանձնելու մասին>>   որոշման նախագիծը ընդունելու կապակցությամբ պետական բյուջեում  ծախսերի և եկամուտների ավելացման կամ նվազեցման մասին
Հայաստանի Հանրապետության կառավարության <<Ավտոմեքենաներ հանձնելու մասին>>  որոշման նախագծի ընդունումը Հայաստանի Հանրապետության 2013 թվականի պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում                                                                                                                         

Ց Ա Ն Կ
Հայաստանի Հանրապետության կառավարության <<Ավտոմեքենաներ հանձնելու մասին>>    որոշման նախագծի հեղինակների
Հայաստանի Հանրապետության կառավարության <<Ավտոմեքենաներ հանձնելու մասին>>  որոշման նախագիծը մշակվել է Հայաստանի Հանրապետության տրանսպորտի և կապի  նախարարության աշխատակազմի իրավաբանական վարչության  կողմից:
Տ Ե Ղ Ե Կ Ա Ն Ք
Հայաստանի Հանրապետության կառավարության <<Ավտոմեքենաներ հանձնելու մասին>>  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
Հայաստանի Հանրապետության կառավարության <<Ավտոմեքենաներ հանձնելու մասին>>   որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

Ա Մ Փ Ո Փ-  Տ Ե Ղ Ե Կ Ա Ն Ք 
Հայաստանի Հանրապետության կառավարության <<Ավտոմեքենաներ հանձնելու մասին>> որոշման նախագծի վերաբերյալ շահագրգիռ մարմիններից ստացված առաջարկությունների և առարկություենների 
	N
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն

	1
	ՀՀ ֆինանսների նախարարություն
26.06.2013թ. 1/4.2/9054-13

	       Նախագծի 4-րդ կետի 2-րդ ենթակետի հանձնարարականի համաձայն` երկամսյա ժամկետում պետք է ապահովվի Հայավտոկայարան և Հատուկ կապ փակ բաժնետիրական ընկերությունների կանոնադրությունների մեջ փոփոխությունների կատարումը և պետական գրանցումը, սակայն հստակեցման կարիք ունի, թե պետական գրանցումն ինչ միջոցների հաշվին է կատարվելու:
	Ընդունվել է` նախագիծը խմբագրվել է:

	2
	ՀՀ արդարադատության նախարարություն

31.07.2013թ. 02/4441-13
	       Որոշման նախագծի 5-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:
	Ընդունվել է` նախագիծը խմբագրվել է:








